
ᕿᑭᕐᑌᑦ ᖃᐅᔨᓴᕐᕕᐅᔪᖅ ᓄᓇ 

 

ᑕᕝᕙᓂ ᖁᕐᐱᒐᕐᒥ  
• ᑕᑯᓪᓚᓱᒋᑦ 

• ᐊᓂᕐᓂᓕᓐᓄᐊᖓᔪᑦ ᐊᕙᑎᖏᓐᓄᓗ ᐊᒻᒪᓗ ᐃᓗᒡᒍᓯᕐᒧᑦ 

• ᓄᖑᖏᓐᓇᑎᑌᓕᓗᒋᑦ 

• ᐃᓄᓐᓄᑦ ᑕᑯᔭᑦᓴᖑᕐᑎᑕᐅᔪᑦ 

• ᐅᖄᕕᐅᒍᓐᓇᑐᒍᑦ 

 

ᑕᑯᓪᓚᓱᒋᑦ 
ᓇᔪᕐᑕᖅ 

ᕿᑭᕐᑌᑦ ᐃᓚᖃᕐᐳᑦ ᐃᒪᕐᒥᒃ ᐊᕙᑕᖏᕐᑕᐅᓯᒪᕕᖓᓂᒃ ᕿᑭᕐᑕᓂᒃ ᑕᓯᐅᔭᕐᔪᐊᑉ 

ᓯᕿᓂᖓᓃᑦᑐᓂᒃ ᓄᐃᕕᐊᕙᓯᒥ. ᐃᓘᓐᓇᖓ ᑭᓪᓕᓕᐅᕐᑕᐅᓯᒪᔪᖅ ᕿᓄᒍᑕᐅᓯᒪᔫᑉ 

ᕿᑭᕐᑌᑦ ᐃᒪᕐᐱᖁᑎᖓᑕ ᐅᖑᒪᔭᐅᖁᔭᐅᑦᓱᓂ (MPA) ᐃᓗᐊᓃᑦᓱᓂ ᓄᓇᕗᑦ 

ᐊᖏᐅᑎᒍᑕᐅᓯᒪᔫᑉ ᓄᓇᐅᑉ (NSA). ᐃᓚᖃᕐᒥᔪᖅ ᐅᑯᓂᖓ: 

• ᐃᕐᖃᖓ 

• ᓄᐃᑕᔫᑉ ᐊᑖᓃᑦᑐᖅ ᑎᑭᑦᓱᒍ ᐃᑎᓂᖅ 5 meters 

• ᐃᒪᐅᑉ ᖃᓄᐃᓕᖓᒍᑎᖏᑦ, ᐃᓚᐅᑎᓗᒍ ᑕᕆᐅᑉ ᓯᑯᖓ 

ᕿᓄᒍᑕᐅᓯᒪᔪᖅ ᑭᓪᓕᓕᐅᕐᓯᒪᐅᑎᖏᑦ ᕿᑭᕐᑌᑦ ᓇᓛᓃᑦᑐᑦ ᓴᓂᑭᓗᐊᑉ 

ᓄᓇᓕᖓᑕ. ᓴᓂᑭᓗᐊᖅ ᓄᓇᓕᐅᕗᖅ ᓯᕿᓂᕐᒦᓂᕐᐸᐅᓱᓂ ᕿᑭᕐᑌᑦ 

ᓄᓇᓕᓕᒫᖓᓂᑦ ᓄᓇᕗᑦ ᑳᓇᑕᒥ. 

ᐊᖏᓂᖅ 

ᐃᒣᓪᓗᐊᓚᑳᑦᑐᖅ 42,789 km2 

% -ᒋᔭᖅ ᑳᓇᑕᐅᑉ ᐃᒪᕐᐱᒪᕆᖁᑎᖓᑕ 

ᐃᒣᓪᓗᐊᓚᑳᑦᑐᖅ 0.74% 

ᓇᓗᓀᕐᑕᐅᕕᖓ ᐅᓪᓗᖅ 

ᕕᕗᐊᔨ 2023-ᒥ, ᑳᓇᑕᐅᑉ ᑲᕙᒪᖓ ᓇᓗᓀᕐᓯᔪᕕᓂᖅ ᕿᑭᕐᑌᑦᒥᒃ ᐃᒪᕐᐱᐅᒋᐊᖓᓂ ᐊᑖᓃᑦᓱᓂ ᐃᓱᒪᑦᓴᓯᐅᕈᑕᐅᒋᐊᖃᕐᓂᐅᑉ ᓱᒃᑯᑕᐅᑎᑕᐅᑦᑌᓕᒋᐊᖃᕐᓂᒥᓄᑦ.  

ᐊᓂᕐᓂᓕᓐᓄᐊᖓᔪᑦ ᐊᕙᑎᖏᓐᓄᓗ ᐊᒻᒪᓗ ᐃᓗᒡᒍᓯᐅᑉ ᐱᒻᒪᕆᐅᓂᖏᑦ 
ᕿᑭᕐᑌᑦ ᓇᔪᕐᑕᖓ ᓄᓇ ᑕᕆᐅᖅ ᐊᑐᕐᑕᐅᓲᖅ ᐃᓄᓐᓄᑦ ᐊᐅᓚᕕᐅᑦᓱᓂ ᐊᒻᒪᓗ ᐊᓐᓂᑐᕈᑎᑦᓴᓯᐅᕐᕕᐅᓱᓂ. ᑖᓐᓇ ᐃᓗᒡᒍᓯᑎᒍᑦ ᐊᒻᒪᓗ ᑖᕙᖕᖓᓂᑕᕐᑎᒍᑦ 

ᐱᒻᒪᕆᐅᕗᖅ ᐃᒪᕐᐱᒃ ᐃᓱᒪᒋᔭᐅᓂᖃᓲᒍᑦᓱᓂ ᓇᓂᓕᒫᖅ, ᑳᓇᑕᒥ ᐊᒻᒪᓗ ᓄᓇᓕᓕᒫᓂ ᐊᑦᔨᖃᖕᖏᑑᓂᕐᒥᓄᑦ ᐱᑦᔪᑕᐅᑎᓗᒋᑦ ᓄᐃᑕᓂᖏᑦ ᓄᐃᑦᑕᓲᑦ ᑐᕓᑦᑑᖏᓐᓇᓲᑦ 

ᐃᒣᑦ ᐊᒻᒪᓗ ᐅᓄᕐᑐᒪᕇᑦ ᑕᕆᐅᒥᐅᑌᑦ ᐊᑦᔨᒌᖕᖏᑐᑦ ᐆᒪᔪᐃᑦ, ᐆᑦᑑᑎᒋᑦᓱᒋᑦ: 

• ᓅᑦᑕᑐᑦ ᑎᒻᒥᐊᑦ 

• ᑕᕆᐅᒥᐅᑌᑦ ᐊᒫᒪᑦᑎᓯᔩᑦ 

• ᐱᒻᒪᕇᑦ ᐃᕐᖃᒥᐅᑌᑦ ᑯᔭᐱᒐᖃᖕᖏᑐᑦ 

ᓯᑯᓲᒍᖕᖏᑐᖅ ᑕᕆᐅᖅ ᓯᑯᑦᑕᓯᓲᒍᑦᓱᓂ ᓯᑯᓕᐊᓂᒃ ᐊᒻᒪᓗ ᑐᕓᑦᑑᖏᓐᓇᓲᖅ ᐊᕙᑕᖏᕐᑕᐅᓯᒪᑦᓱᓂ ᐃᑦᔪᓂᕐᓴᓄᑦ ᓯᑯᓄᑦ, ᐅᑎᕐᑕᓲᒍᑦᓱᑎᒃ ᑖᕗᖓᑦᓭᓇᖅ. ᐊᖏᔪᕐᓓᑦ 

ᑰᑦ ᐱᑐᒪᐅᑎᔪᑦ ᐊᒻᒪᓗ ᑰᑦᑐᑦ ᑎᑭᑦᑕᕕᖏᑦ ᐋᕆᐊᑦ ᐱᑕᑦᓯᑕᕐᓱᑎᒃ ᐱᑕᖃᑦᓯᐊᑐᓂᒃ ᐃᒪᕐᓂᒃ ᕿᑭᕐᑕᓂ. ᐅᓕᑦᑕᒪᕆᓐᓂᐅᓲᑦ ᐊᓯᒋᒻᒥᔭᖏᑦ ᓂᕆᔭᑦᓴᑕᑦᓰᓂᐅᓲᒍᒻᒥᔪᑦ 

ᑖᕙᓂ ᐊᓂᕐᓂᓕᓐᓂᒃ. ᑎᓂᑦᑕᓲᖅ ᐊᓄᕆᒧᑦ ᐃᒪᐅᑉ ᖄᖓ ᓱᐱᔭᐅᑦᑕᑎᓪᓗᒍ ᐊᒻᒪᓗ ᑲᑎᕐᓱᓚᕿᔭᐅᑦᓱᑎᒃ ᓂᕆᔭᑦᓴᓯᐊᕐᑕᓖᑦ ᐃᒣᑦ ᐱᔪᓂᒃ ᐃᑎᓂᖓᓂᑦ ᐃᒪᐅᑉ ᖁᓛᓄᑦ 

ᐳᐃᑎᑕᐅᑦᑕᓱᑎᒃ. ᑕᒪᓐᓇ ᓂᕆᔭᑦᓴᓄᑦ ᑲᑎᕐᓱᕕᒃ ᓂᕆᒋᐊᕐᑐᕕᐅᓲᖅ ᐊᒻᒪᓗ ᐱᐅᕐᕿᐅᒋᐊᕐᑐᕕᐅᑦᓱᓂ ᑕᕆᐅᒥᐅᑕᓄᑦ ᐊᒫᒪᑦᑎᓯᔨᓄᑦ. ᑌᒣᒐᒥ ᕿᑭᕐᑌᑦ 

ᐊᑦᔨᖃᖕᖏᓚᕿᔪᑦ ᐊᒻᒪᓗ ᐱᒻᒪᕆᐅᓚᕿᑦᓱᓂ ᓇᔪᒐᐅᓂᕐᒥᓄᑦ ᑕᕆᐅᒥᐅᑕᓄᑦ ᐊᑦᔨᒌᖕᖏᑐᓄᑦ ᐆᒪᔪᓄᑦ.  

ᕿᑭᕐᑌᑦ ᓄᓇᐅᕗᑦ ᐃᓕᒃᑯᑦ ᐊᓂᕐᓂᓖᑦ ᐃᓂᑦᓴᔭᕆᑦᓱᓂᖏᑦ ᐱᒻᒪᕇᑦ ᓄᐃᑕᓲᒍᓂᖏᓐᓄᑦ ᓄᐃᑦᑕᓱᑎᒃ 35-ᓄᑦ ᑎᑭᒍᓐᓇᓱᑎᒃ ᓯᑯᐃᕐᓯᒪᓪᓛᓲᑦ ᐃᒣᑦᑐᐃᑦ 

ᐱᑦᔪᑕᐅᑎᓗᒋᑦ. 

• ᓄᐃᑕᓂᖏᑦ ᒥᑭᔪᕐᓓᑦ ᑰᑦᑐᑦ ᑎᑭᑦᑕᕕᖏᑦ 

• ᐃᖏᕐᕋᓃᑦ ᓲᔪᑦ ᐊᑯᓐᓂᖏᓐᓂ ᕿᑭᕐᑌᑦ ᐅᓄᕐᓂᓖᑦ 1,500 ᐅᖓᑖᓅᕐᑐᓂᒃ 

• ᓄᓇᓕᓐᓂ ᑕᕆᐅᒧᐊᖓᔪᓂᒃ ᓱᑯᐃᔦᓂᖃᓲᒍᓂᖓ 

ᐱᕕᐅᔪᑦ: ᓄᓇᓕᓕᒫᓂ ᓱᒃᑯᑎᑦᓯᑌᓕᓂᕐᓂᒃ ᑲᒪᒍᓯᖅ 2022 (PDF, 10.3 MB) 

ᑖᒃᑯᐊ ᓯᑯᐃᑦᑑᓲᑦ ᓇᔪᕐᑕᐅᓚᕆᓲᑦ ᓇᓄᕐᓄᑦ, ᑕᕆᐅᕐᒦᓲᓄᑦ ᑎᒻᒥᐊᓄᑦ ᐊᒻᒪᓗ ᓇᑦᓯᓄᑦ, ᕿᓚᓗᒐᕐᓄᑦ ᐊᒻᒪᓗ ᐁᕕᕐᓄᑦ ᐊᒻᒪᓗ ᓄᐃᑕᓂᖃᓪᓚᕆᒋᐊᖃᕐᓱᑎᒃ 

ᓂᕆᒋᐊᕐᑐᕕᐅᓯᒪᓲᒍᓂᕐᒥᓄᑦ ᐅᑭᐅᒥ. ᕿᑭᕐᑌᑦ ᐃᓚᖏᑦ ᐊᐅᔭᒥ ᑕᕆᐅᖏᑦᑕ ᖄᖏᑎᒍᑦ ᐄᒃᑮᓇᕐᓂᐸᐅᓲᒍᒻᒥᔪᑦ ᓯᑦᔭᓕᒫᖏᓐᓂ ᑕᓯᐅᔭᕐᔪᐊᑉ ᓯᕿᓂᖓᓂ ᓴᓪᓕᐅᑉ, 

ᐃᓱᒪᒋᔭᐅᓚᕿᓯᒪᑎᓗᒍ ᑕᑭᑦᑐᑲᐅᖓᔪᒥᒃ ᐅᐊᕈᑎᒌᑦᑎᑕᐅᓚᕿᓲᒍᒋᐊᖏᑦ ᐆᒪᕕᑦᓴᓯᐊᒍᓚᕿᑎᓗᒋᑦ ᐊᓂᕐᓂᓖᑦ ᓯᕗᓪᓕᐹᒥ ᐱᐅᕐᕿᐅᓯᐊᕐᕕᒋᓚᕿᐅᑎᒋᑦᓱᒋᑦ. 

ᐅᑭᐅᕐᑕᑐᒥ ᓯᓚ ᓱᑲᓐᓂᓴᒥᒃ ᓂᕈᒥᑦᓯᐸᓪᓕᐊᓂᓕᒃ ᓇᓂᓕᒫᖅ ᐊᑯᓪᓕᐅᕙᑦᑐᓂᒥᑦ, ᐱᒻᒪᕆᑎᒍᑦ ᑕᕆᐅᑉ ᓯᑯᖓ ᖃᓄᐃᓕᖕᖓᓂᕐᓗᑕᐅᓯᒪᕙᓕᕐᑎᓗᒍ. ᐅᑭᐅᕐᑕᑐᒥ 

ᑕᕆᐅᑉ ᐊᕙᑎᖓ ᐊᕙᑕᖐᓯᒪᔪᖅ ᕿᑭᕐᑕᓂᒃ ᓄᑖᒧᑦ ᐱᐅᓯᕆᓚᐅᕐᓯᒪᖕᖏᑕᒥᓄᑦ ᐃᓕᕙᓪᓕᐊᓂᓕᒃ ᓯᑯᖃᖕᖏᑑᕕᒋᓲᖓ ᐅᓄᕐᓯᕙᓪᓕᐊᑐᐃᓐᓇᓕᕐᑎᓗᒍ 

ᑕᑭᓂᖓᑎᒍᑦ. ᐱᕙᓪᓕᖁᑎᑦᓯᐊᓂᒃ ᐅᖑᒪᔭᐅᓂᖏᑦ ᐃᒪᐅᑉ ᑕᕆᐅᑉ ᐃᑲᔪᕐᓯᓚᖓᔪᑦ ᐊᑦᔨᒌᖕᖏᑐᓂᒃ ᐊᑦᔨᖃᖕᖏᑐᓂᒃ ᐅᑭᐅᕐᑕᑑᑉ ᐊᓂᕐᓂᓕᖁᑎᖏᓐᓂᒃ, 

ᐆᑦᑑᑎᒋᑦᓱᒍ ᐃᓕᒃᑯᑦ ᑌᒣᑦᑐᑕᖃᕐᕕᖓ ᕿᑭᕐᑌᑦ, ᐅᓄᕐᓯᐅᒥᑎᑦᓯᒍᑕᐅᓚᖓᔪᖅ ᖃᓄᐃᓕᖕᖓᑎᑕᐅᑦᑌᓕᓂᖏᓐᓂᒃ ᐅᑭᐅᕐᑕᑐᒥᒃ ᐆᒪᔪᐃᑦ ᐊᓂᕐᓂᓖᑦ 

ᐋᕐᕿᓱᕐᓯᒪᐅᑎᒍᑎᖏᓐᓂᒃ ᐊᒻᒪᓗ ᐃᑲᔪᕐᓯᓗᒋᑦ ᑌᒣᓕᖓᑦᓭᓇᕐᓂᖏᑦ ᓇᔪᒐᖏᑦᑕ ᐊᒥᓱᑦ ᐱᒻᒪᕇᑦ ᐆᒪᔪᐃᑦ ᐊᑦᔨᒌᖕᖏᑐᑦ, ᐆᑦᑑᑎᒋᑦᓱᒋᑦ: 

https://www.qia.ca/wp-content/uploads/2024/03/qia-prospectus-2022-1.pdf


• ᒥᑎᖅ 

• ᓅᑦᑕᓲᑦ ᐃᖃᓗᑉᐲᑦ 

• ᐁᕖᑦ 

• ᐅᑦᔪᐃᑦ 

• ᕿᓚᓗᒉᑦ 

• ᓇᓄᐃᑦ 

• ᓇᑦᓰᑦ 

• ᐃᕐᖃᒥᐅᑌᑦ ᑯᔭᐱᒐᖃᖕᖏᑐᑦᓴᔦᑦ 

ᐆᒪᔪᐃᑦ ᑕᑯᑦᓴᐅᓲᑦ ᕿᑭᕐᑕᓂ ᖃᐅᔨᒪᔭᐅᔪᑦ ᐱᒻᒪᕆᐅᒋᐊᖏᑦ ᐃᓚᒋᔭᐅᑦᓱᑎᒃ ᐅᑭᐅᕐᑕᑐᒥ ᐊᓂᕐᓂᓕᓐᓄᑦ ᐆᒪᔪᓄᑦ ᐱᕈᕐᑐᓄᓪᓗ ᓂᕆᐅᑎᓂᖃᓲᓄᑦ 

ᖃᓄᐃᓕᖓᐅᑎᓂᕐᒥᒍᑦ ᓄᐃᑌᓐᓇᑎᑦᓯᒍᓐᓇᓯᒍᓐᓇᓱᑎᒃ ᐆᒪᔪᐃᑦ ᐊᑦᔨᒋᔭᐅᖕᖏᑐᑦ ᐃᓗᓯᕐᓱᓂᖏᓐᓂᒃ. ᑐᑭᓯᐅᑎᑦᓭᑦ ᐊᒥᒐᕐᑐᑦ ᐃᓕᖓᔪᑦ ᑕᕆᐅᑉ ᓯᑯᖓᑕ 

ᖃᓄᐃᑦᑑᓂᖏᓐᓄᑦ ᐊᒻᒪᓗ ᑖᑦᓱᒧᖓᑦᓭᓇᖅ ᐃᓚᐅᔪᑦ ᑖᕙᓂᒥᐅᑦᓴᔭᓄᑦ ᐆᒪᔪᓄᑦ ᐱᕈᕐᑐᓄᓪᓗ. 

ᑕᓯᐅᔭᕐᔪᐊᑉ ᒥᑎᖏᑦ (S.m. sedentaria) ᖃᐅᔨᒪᔭᐅᔪᑦ ᐃᓕᒃᑯᓯᐊᖅ ᐱᐊᕐᕿᐅᓂᖃᓲᒍᒋᐊᖏᑦ, ᓂᕆᔭᑦᓴᑕᓲᒍᒋᐊᖏᑦ ᐊᒻᒪᓗ ᐅᑭᐅᓕᒫᖅ ᑖᕙᓃᓲᒍᒋᐊᖏᑦ 

ᕿᓄᒍᑕᐅᓯᒪᔪᒥ ᕿᑭᕐᑕᓂ ᐃᒪᕐᐱᖁᑎᒋᔭᕐᒥ ᐅᖑᒪᔭᐅᖁᔭᐅᔪᒥ, ᑖᕙᓐᓇ ᐃᓕᒃᑰᒥᔪᖅ ᑖᒃᑯᓄᖓ ᓇᔪᕐᑕᐅᖏᓐᓇᓲᒍᑦᓱᓂ. ᓴᓂᑭᓗᐊᑉ ᓄᓇᓕᖓᑕ ᐃᓗᐊᓂ, ᐅᑭᐊᒥ 

ᒥᑎᕐᓂᐊᒪᕆᓲᒍᒻᒪᑕ ᓄᓇᓕᒥᐅᑦ ᐱᓂᑦᓯᐊᕈᓐᓇᓯᓲᑦ ᖁᓂᕈᖏᓐᓂᒃ, ᑕᑯᑦᓴᐅᑎᑦᓯᒍᑕᐅᑦᓱᓂ ᑌᒣᓲᒍᓂᖏᑦ ᐱᒻᒪᕆᐅᒋᐊᖏᓐᓂᒃ ᑖᒃᑯᐊ ᐃᓕᒃᑰᑐᑦ ᑕᕆᐅᒦᓲᑦ.  

ᕿᑭᕐᑌᑦ ᐅᖑᒪᔭᐅᖁᔭᐅᑦᓱᑎᒃ ᕿᓄᒍᑕᐅᓯᒪᔪᑦ ᐃᕐᖃᖓᓂ ᐃᕐᖃᒥᐅᑌᑦ ᐊᑦᔨᒌᖕᖏᑑᓈᕐᑎᒪᕆᑦᑐᑦ, ᑌᒣᒍᓐᓇᓚᕿᔭᐅᑦᓱᑎᒃ ᑰᑦᑐᑦ ᑲᑎᕐᓱᐸᓐᓂᖏᓐᓄᑦ ᑖᕗᖓ ᐊᒻᒪᓗ 

ᓯᑯᔪᑦᓴᖑᕋᒥ ᓯᑯᓯᒪᓯᓲᒍᑦᓱᓂ. ᑐᕓᕐᓯᒪᓲᑦ ᕿᑭᕐᑕᓂ ᐅᓄᕐᓂᐹᓂᒃ ᐱᑕᖃᓲᑦ ᐊᓂᕐᓂᓕᓐᓄᑦ ᑲᑎᕐᓱᓯᒪᕕᐅᓪᓚᕆᑦᓱᓂ ᐊᒻᒪᓗ ᐊᒥᓱᐃᓄᑦ ᐃᓕᒃᑰᑎᓂᓕᓐᓄᑦ ᐆᒪᔪᓄᑦ 

ᐊᓂᕐᑎᕆᔪᓄᑦ ᐃᓂᒋᔭᐅᑦᓯᐊᓱᓂ ᑕᓯᐅᔭᕐᔪᐊᒧᑦ ᐃᓚᐅᔪᓄᑦ (Pierrejean et al. 2020) ᐱᓗᐊᕐᑐᒥᒃ ᐱᑕᖃᑦᓯᐊᖏᓐᓇᓱᓂ ᑕᓪᓗᕈᓐᓇᓂᒃ, ᒥᕐᖁᓕᓐᓂᒃ ᐊᒻᒪᓗ 

ᖂᕐᓱᔫᓂᒃ. 

ᐅᖑᒪᔭᐅᑦᓯᐊᕈᓐᓇᕈᑎᒃ ᑌᒣᑦᑐᐃᑦ ᐃᓂᖏᑦ ᑖᕙᓂ ᐃᑲᔪᕐᓯᓯᒪᔪᑦ ᐊᑦᔨᒋᔭᐅᖕᖏᑐᒥᒃ ᐅᑭᐅᕐᑕᑐᒥ ᓂᕆᐅᑎᖃᑎᒌᓲᓂᒃ ᐃᓕᒃᑰᑎᕐᓱᑎᒃ ᐅᓄᕐᑐᒪᕆᓐᓂᒃ, ᐆᑦᑑᑎᒋᑦᓱᒍ 

ᐃᓂᒋᔭᐅᑦᓯᐊᓂᖓ ᕿᑭᕐᑌᑦ ᑌᒣᑦᑐᓄᑦ, ᐱᕙᓪᓖᓯᒪᑦᓯᐊᓚᕿᒍᓐᓇᓚᖓᔪᖅ ᖃᓄᐃᓕᖕᖓᑕᐅᓂᐅᔭᖕᖏᓂᖏᓐᓂᒃ ᐅᑭᐅᕐᑕᑐᒥᒃ ᓂᕿᖃᖃᑎᒌᑦᑐᑦ ᐊᓂᕐᓂᓖᑦ ᐊᒻᒪᓗ 

ᐃᑲᔪᕐᓯᓗᒋᑦ ᑌᒣᓕᖓᑦᓭᓇᕐᓗᑎᒃ ᑭᓯᐊᓂᑦᓯᐊᒍᔪᑦ ᐃᓂᑦᓴᔭᖏᑦ ᐊᒥᓱᐃᑦ ᐆᒪᔪᐃᑦ ᐊᑦᔨᒌᖕᖏᑐᑦ. ᕿᑭᕐᑌᑦ ᓇᔪᕐᑕᖓ ᓄᓇᒥ ᑕᕆᐅᒥ ᐱᓚᕿᑦᓯᐊᕕᐅᒍᓐᓇᓲᖅ 

ᐆᒪᒍᑎᑦᓴᑕᕐᕕᐅᒍᓐᓇᓯᐊᕐᓱᓂ ᐃᓄᓐᓄᑦ ᐊᒻᒪᓗ ᓂᕆᔭᑦᓴᑕᕐᕕᐅᒍᓐᓇᓯᐊᕐᓱᓂ. ᓄᐃᑕᓂᖏᑦ ᐊᓯᑦᔨᑕᕐᑐᑦ ᐆᒪᔪᐃᑦ ᐊᓂᕐᓂᓖᑦ ᐱᒻᒪᕆᖁᑎᒋᑦᓱᓂᒋᑦ ᑐᕓᑦᑑᓲᑦ 

ᐋᕐᕿᓱᕐᓯᒪᓂᕆᓲᖏᑦ ᐅᑭᐅᒥ, ᓱᕐᖁᐃᓇᑦᓯᐊᑎᑦᓯᕗᑦ ᐃᓄᐃᑦ ᑌᒪᖕᖓᑦ ᐱᕕᑦᓴᑖᕐᕕᖃᓲᒍᓂᖏᓐᓂᒃ ᐃᖃᓗᓐᓂᒃ ᐊᒻᒪᓗ ᐊᕐᕌᒍᓕᒫᒥ ᐆᒪᔪᕐᓯᐅᕕᖃᕈᓐᓇᓱᑎᒃ ᑖᕙᓂ. 

ᓄᖑᖏᓐᓇᑎᑌᓕᓗᒋᑦ 

ᐱᒋᐊᕐᕕᒋᓯᒪᔭᖏᑦ 

2019-ᒥ, ᓴᓂᑭᓗᐊᑉ ᓄᓇᓕᖓ ᓄᐃᑦᓯᔪᖅ ᓴᓂᑭᓗᐊᕐᒥ ᕿᑭᕐᑌᑦ ᓯᕗᒧᐊᑦᑎᓯᔨᖏᓐᓂᒃ ᑲᑎᒪᔨᐊᐱᓐᓂᒃ. ᑲᑎᒪᔨᐊᐲᑦ ᓯᕗᓪᓕᐹᒥ ᐃᑉᐱᒍᓱᓪᓚᕆᕐᖄᑐᑦ ᓄᐃᑦᓯᓂᕐᒥᒃ 

ᑕᕆᐅᑉ ᐊᒻᒪᓗ ᓄᓇᐅᑉ ᐊᕙᑎᖓᑕ ᐅᖑᒪᔭᐅᒋᐊᓯᓂᖓᓂᒃ ᕿᑭᕐᑌᓂ. 
 

ᓯᑉᑎᒻᐱᕆ 2021-ᒥ, ᑳᓇᑕᐅᑉ ᑲᕙᒪᖓ, ᓄᓇᕗᑦ ᑲᕙᒪᖓ ᐊᒻᒪᓗ ᕿᑭᕐᑕᓂ ᐃᓄᐃᑦ ᑲᑐᑦᔨᖃᑎᒌᓐᓂᖓ ᑐᑭᑖᕐᑐᕕᓃᑦ ᓄᐃᑦᓯᓚᖓᑦᓱᑎᒃ ᑲᑎᓯᒪᔪᓂᒃ 

ᐱᓇᓱᐊᖃᑎᒌᑦᑎᓂᒃ ᐱᑦᔪᑎᒋᓗᒍ ᕿᑭᕐᑌᑦ ᐊᒻᒪᓗ ᓴᕐᕙᕐᔪᐊᖅ. 
 

2022-ᒥ, ᕿᑭᕐᑌᑦ ᐃᓄᐃᑦ ᑲᑐᑦᔨᖃᑎᒌᓐᓂᖓ ᑕᑯᔭᑦᓴᖑᕐᑎᓯᔪᕕᓃᑦ ᓄᓇᓕᓕᒫᓂ ᓱᒃᑯᑎᑦᓯᑌᓕᓂᕐᒧᑦ ᑲᒪᒍᓯᒥᒃ, ᑖᒃᑯᐊᓗ ᐊᑦᓰᒍᑕᐅᑦᓱᑎᒃ ᕿᑭᕐᑌᑦ ᐃᒪᕐᐱᖓᑕ 

ᓱᒃᑯᑕᐅᑎᑕᐅᑦᑌᓕᓚᖓᓂᖓᓂᒃ. 
 

ᑎᓯᒻᐱᕆ 2022-ᒥ, ᑳᓇᑕᐅᑉ ᐊᖓᔪᕐᖄᖓ ᔭᔅᑎ ᑐᕈᑑ ᑐᓴᕐᑎᓯᔪᕕᓂᖅ ᑎᑭᓪᓗᒋᑦ $800 ᒥᓕᐊᓐ ᐊᕐᕌᒍᓂ 7-ᓂ ᐊᑐᓚᖓᔪᓂᒃ, ᐱᒋᐊᕐᕕᐅᑎᓗᒍ 2023-ᒥᑦ 2024-ᒧᑦ, 

ᐃᑲᔪᕐᓯᐅᑎᐅᓚᖓᑎᓗᒋᑦ ᑎᑭᓪᓗᒋᑦ 4 ᓄᓇᖃᕐᖄᑐᕕᓂᕐᓄᑦ ᓯᕗᓕᕐᑕᐅᔪᑦ ᓱᒃᑯᑕᐅᑎᑦᓯᑌᓕᓯᓃᑦ ᐱᓚᖓᑎᓗᒋᑦ. ᐃᓚᐅᓚᐅᔫᑦ 4-ᓄᑦ ᐅᖑᒪᔭᐅᓚᖓᑎᓗᒋᑦ 

ᓱᕐᖁᐃᓇᕐᑎᓯᐅᑕᐅᔪᓄᑦ ᕿᑭᕐᑌᑦ ᓄᓇᓕᓕᒫᖓ ᓄᓇᕘᒥ ᐃᓚᐅᓚᖓᒋᐊᖓ ᐅᖃᕐᑕᐅᖃᑕᐅᑦᓱᓂ. 
 

2023-ᒥ, ᑳᓇᑕᐅᑉ ᑲᕙᒪᖓ ᓇᓗᓀᕐᓯᓚᐅᔫᖅ ᕿᑭᕐᑌᑦ ᖃᐅᔨᓴᕐᕕᐅᓚᖓᑎᓗᒋᑦ ᐊᑖᓃᓪᓗᑎᒃ ᐃᓱᒪᑦᓴᓯᐅᕈᑕᐅᔪᑦ ᐅᖑᒪᔭᐅᔪᑦᓴᐅᑎᓗᒋᑦ 

ᓱᒃᑯᑕᐅᑎᑕᐅᑦᑌᓕᒋᐊᖃᕐᓂᒧᑦ. 
 

QIA, ᑳᓇᑕᐅᑉ ᑲᕙᒪᖓ ᐊᒻᒪᓗ ᓄᓇᕗᑦ ᑲᕙᒪᖓ ᐱᓇᓱᐊᖃᑎᒌᑉᐸᓕᕐᑑᒃ ᓇᓂᔨᖃᑎᒌᒋᐊᕐᓂᒧᑦ ᓴᕐᕙᕐᔪᐊᑉ ᐃᒪᕐᐱᖓᑕ ᓱᒃᑯᑕᐅᑎᑕᐅᑦᑌᓕᒍᑎᑦᓴᖏᓐᓂᒃ, 

ᐃᑉᐱᒋᓂᕐᓴᖃᕐᓱᑎᒃ ᐃᓄᓐᓄᑦ ᓯᕗᓕᕐᑕᐅᓂᓕᒻᒥᒃ ᓱᒃᑯᑕᐅᑎᑕᐅᑦᑌᓕᓂᕐᒥᒃ ᐊᒻᒪᓗ ᓯᕗᓕᕈᑕᐅᓗᓂ.   

 

ᐱᓇᓱᐊᖃᑎᒌᑦ 

ᑭᒡᒐᑐᕐᑎᖏᑦ ᕿᑭᕐᑕᓂ ᐃᓄᐃᑦ ᑲᑐᑦᔨᖃᑎᒌᓐᓂᖓᑕ (QIA), ᓄᓇᕗᑦ ᑲᕙᒪᖓᑕ ᐊᒻᒪᓗ ᑳᓇᑕᐅᑉ ᑲᕙᒪᖓᑕ (ᑭᒡᒐᑐᕐᑕᐅᓱᓂ ᐃᒪᕐᐱᓕᕆᔨᒃᑯᓄᑦ), ᑳᓇᑕᒥ 

ᐊᕙᑎᓕᕆᓂᕐᓄᑦ ᐊᒻᒪᓗ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᐊᒻᒪᓗ ᐊᐅᓚᒍᑎᓕᕆᓂᕐᓄᑦ) ᑲᑎᓯᒪᔪᑦ ᐱᓇᓱᐊᖃᑎᒌᑦᓱᑎᒃ ᐅᖃᐅᓯᕆᑦᓱᒋᑦ ᖃᓄᖅ ᑲᒪᒋᔭᐅᒐᔭᕐᒪᖔᑦ 

ᓯᕗᒧᐊᑦᑎᑕᐅᒋᐊᓯᓗᓂ ᐃᒪᕐᐱᒥᒃ ᓱᒃᑯᑎᑦᓯᑌᓕᓂᖅ ᐱᑦᔪᑎᐅᑎᓗᒋᒃ ᕿᑭᕐᑌᑦ ᐊᒻᒪᓗ ᓴᕐᕙᕐᔪᐊᖅ ᖃᐅᔨᓴᕐᑕᐅᔪᑦᓵᒃ ᓄᓇᖁᑎᖏᑦᑕ ᐃᒪᖁᑎᖏᑦᑕ. ᐱᕙᓪᓕᒋᐊᕐᓱᒋᑦ 

ᐅᖑᒪᔭᐅᓂᖏᑦ ᕿᑭᕐᑌᑦ ᐊᒻᒪᓗ ᓴᕐᕙᕐᔪᐊᖅ ᓴᓂᖏᓐᓃᑐᑦ, ᑐᕌᒐᓪᓚᕆᐅᕗᑦ ᐅᕝᕙᓘᓐᓃᑦ ᐱᓇᓱᐊᖃᑎᒌᑦᑏᑦ ᐃᒣᓚᖓᑦᓱᑎᒃ: 

• ᒪᓂᔨᓯᒪᓗᑎᒃ ᑕᓯᐅᕐᓯᓯᒪᓂᕐᒥᒃ 

• ᐅᐃᒪᓇᕐᑐᐃᑦ ᓱᕐᖁᐃᓗᒋᑦ 

• ᐃᒣᓕᖓᔪᑦᓴᐅᕘᓚᒍᑎᓕᐅᕐᓗᑎᒃ 

ᐃᒫᑦᓯᐊᖅ, ᐱᓇᓱᐊᖃᑎᒌᑦᑏᑦ ᑲᒪᒋᔭᓖᑦ ᐱᕙᓪᓕᐊᒋᐊᖃᕐᓂᖏᓐᓄᑦ ᐃᓱᒪᑦᓴᓯᐅᕈᑎᐅᓚᖓᔪᑦ ᐊᓐᓂᑭᑦᑐᒥᒃ ᐅᖑᒪᔭᐅᓚᖓᓂᒋᒃ ᕿᑭᕐᑌᑦ ᐊᒻᒪᓗ ᓴᕐᕙᕐᔪᐊᖅ 

ᐊᕐᖁᑎᒋᓗᒋᒃ ᑎᓕᐅᕐᑕᐅᒍᑎᒋᒃ 2 ᐃᒪᕐᐱᐅᑉ ᐅᖑᒪᔭᐅᓂᖏᑦᑕ ᓇᔪᕐᑕᖏᑦ ᑐᕐᖃᑕᕐᕕᐅᑉ ᑎᓕᐅᕆᒍᑎᖓᑎᒍᑦ ᓄᐃᑕᐅᓯᒪᔫᑉ ᐃᒪᕐᐱᓄᑦ ᐱᖁᔭᐅᑉ ᐊᑕᒍᑦ 

ᓄᐃᑕᐅᓯᒪᔫᑉ. ᑖᓐᓇ ᓴᓇᕐᕈᑎᒃ ᐊᑐᕐᑕᐅᒍᓐᓇᑐᖅ ᓯᕗᓪᓕᐹᒥ ᑲᒪᒋᔭᐅᒋᐊᓯᑎᓗᒍ ᐊᕐᖁᑎᐅᓚᖓᔪᖅ ᓯᕗᒧᐊᑦᑎᓯᒋᐊᕐᓂᒧᑦ ᓇᓗᓀᕐᓯᓯᐊᕐᓂᓂᒃ ᐊᑯᓃᓚᖓᔪᓂᒃ 

ᐊᐅᓚᑦᓯᐅᑕᐅᓚᖓᔪᒥᒃ ᐊᒻᒪᓗ ᓱᒃᑯᑕᐅᑎᑕᐅᑦᑌᓕᓚᖓᔪᒥᒃ ᑭᖕᖒᒪᑦᓯᒍᑎᖃᕐᓃᑦ ᐱᑦᔪᑎᒋᓗᒍ ᕿᑭᕐᑌᑦ. 

ᐃᒪᕐᐱᖅ ᐅᖑᒪᔭᐅᔪᖅ (MPA) ᑐᕐᖃᑕᕐᕕᐅᑉ ᑎᓕᔨᒍᑎᖓᓄᑦ ᐋᕐᕿᓯᒪᔪᖅ ᐅᖑᒪᔭᐅᓯᑎᓗᒋᑦ ᓄᓀᑦ ᐃᒣᑦ ᐊᓐᓂᑭᑦᑐᒥᒃ - 5 ᐊᕐᕌᒍᐃᑦ ᑎᑭᓪᓗᒋᑦ - ᓄᕐᖃᑎᓗᒋᑦ 

ᐱᓇᓱᐊᕐᕕᖃᕐᐸᑐᑦ ᑕᕐᓰᓯᒪᓂᖏᑦ ᓇᔪᕐᑕᖃᕐᓯᒪᓂᕕᓂᖏᑦ 12-ᓂ ᑕᕐᕿᓂ ᓄᐃᑦᓯᓂᖃᓚᐅᕐᑎᓇᒍ ᐅᖑᒪᑦᓯᓚᖓᓂᕐᒥᒃ. ᐃᓂᒋᔭᖅ ᑎᓕᐅᕆᒍᑕᐅᒻᒪᑦ, ᓄᕐᖃᑎᑦᓯᓂᖅ 

ᓇᔪᕐᑕᖃᕐᓯᒪᓂᕐᓂᒃ ᓄᐃᑦᓯᓚᕿᓯᒪᐅᑏᑦ ᕿᒻᒪᑯᓯᒪᓂᑎᒍᑦ ᑐᑭᓕᒃ ᐱᓇᓱᐊᕐᑕᐅᔪᑦ ᑲᔪᓯᓕᕇᕐᑐᑦ (ᐅᕝᕙᓘᓐᓃᑦ ᐱᔭᐅᓯᒪᔪᑦ ᐊᖓᔪᕐᖄᓂᐊᕐᓂᑎᒍᑦ) ᐃᓗᐊᓂ 12 ᑕᕐᖀᑦ 

ᑲᔪᓯᒍᓐᓇᑎᑕᐅᓚᖓᔪᑦ ᐃᒪᕐᐱᒥ ᓄᓇᒥ ᐅᖑᒪᔭᐅᔪᒥ, ᑭᓯᐊᓂ ᓄᑖᓂ ᐱᓇᓱᐊᕐᕕᖃᓯᓕᑌᓐᓇᓃᑦ ᑲᔪᓯᒍᓐᓇᕕᖃᓚᖓᖕᖏᑐᑦ. ᑕᒪᓐᓇ ᒪᓂᔨᐅᑕᐅᒻᒥᔪᖅ ᐱᕕᑦᓴᒋᐊᓪᓚᒥᒃ 

ᓄᐃᑦᓯᒋᐊᓚᖓᓂᑦᑕ ᑐᑭᓯᒪᐅᑎᒋᓂᐊᕐᑕᑎᓐᓂᒃ ᐆᒪᔪᐃᑦ ᐊᓂᕐᓂᓖᑦ ᓇᔪᒐᖏᓐᓂᒃ ᐊᒻᒪᓗ ᓄᓇᓖᑦ ᐅᐃᒪᓇᕐᑐᖁᑎᖏᓐᓂᒃ ᓄᓇᓕᓕᒫᓃᑦᑐᒥ 

ᓱᕐᖁᐃᓯᒪᔭᐅᓕᕐᑎᓗᒋᓪᓗ ᓄᑖᑦ ᖃᓄᐃᓕᖕᙰᓚᖓᔪᑦ ᑭᓇᑐᐃᓐᓇᑯᑦ ᐱᓇᓱᐊᕐᑕᖏᓐᓄᑦ ᑌᒣᑕᐅᓚᕿᓗᑎᒃ ᑖᕙᓂ ᐅᖑᒪᔭᐅᓚᖓᔪᒥ ᐱᕖᕈᑦᑎᑕᐅᓚᖓᑎᓗᒋᑦ. 

ᐱᒻᒪᕆᐅᓂᕐᐹᖅ, ᐱᕕᑦᓴᑖᓚᕿᕕᐅᓚᖓᓂᖓ ᖃᐅᔨᕕᐅᓚᕿᒍᓐᓇᓯᑎᓗᒋᑦ ᐃᓄᐃᑦ ᖃᓄᖅ ᓱᒃᑯᑕᐅᑎᑕᐅᑦᑌᓕᑎᑦᓯᒍᒪᒻᒪᖔᕐᒥᒃ, ᐅᖑᒪᑦᓯᒍᒪᓕᕐᒪᖔᒻᒥᒃ ᐊᒻᒪᓗ 

https://www.researchgate.net/publication/347422456_Spatial_distribution_of_epifaunal_communities_in_the_Hudson_Bay_system_Patterns_and_drivers


ᐊᐅᓚᑦᓯᒍᒪᓚᖓᒻᒪᖔᕐᒥᒃ ᓄᓇᒥᒃ ᐃᒪᕐᒥᒃ ᐊᑯᓂ ᐊᑕᑎᓚᖓᓗᒋᑦ. ᑳᓇᑕᐅᑉ ᑲᕙᒪᖓ ᐱᓇᓱᐊᖃᑎᖃᓚᖓᔪᖅ ᐃᓄᓐᓂᒃ ᐊᒻᒪᓗ ᑕᕐᕋᒥ ᐱᓇᓱᐊᖃᑕᐅᔪᓂᒃ 

ᐃᓱᒪᑦᓴᓯᐅᖃᑎᒋᓗᒋᑦ ᐊᑯᓂ ᐅᖑᒪᔭᐅᓚᖓᓂᖓᓄᑦ ᐅᐃᒪᓇᕐᑐᖁᑎᒋᔭᐅᔪᓂᒃ, ᐃᓚᐅᑎᓗᒋᑦ ᐃᑲᔪᕐᓯᒪᔭᐅᓂᖏᑦ ᐃᓄᐃᑦ ᓯᕗᓕᕐᑕᖏᑦ ᐅᖑᒪᑦᓯᓃᑦ ᐊᒻᒪᓗ 

ᓱᒃᑯᑎᑦᓯᑌᓕᓃᑦ ᓄᓇᒥᒃ (IPCA). 

ᐱᓇᓱᐊᖃᑎᒌᓕᕈᑎᒃ, ᐃᒪᕐᐱᓕᕆᔨᒃᑯᑦ ᑲᒪᒋᔭᙯᓐᓇᓚᖓᔪᑦ ᐃᓘᓐᓀᓂᒃ ᐱᔪᓐᓇᐅᑎᓂᒃ ᐊᒻᒪᓗ ᑲᒪᒋᔭᐅᒋᐊᓕᓐᓂᒃ ᐊᕐᖁᑎᒋᓗᒍ ᓄᓇᕗᑦ ᐊᖏᖃᑎᒌᒍᑎᒃ ᓲᓱᒋᔭᐅᓚᖓᔪᖅ 

ᐱᓇᓱᐊᕐᑕᐅᓂᓕᒫᖓᓂ ᑕᒪᓐᓇ. ᓇᐅᑐᐃᓐᓇᖅ ᑲᕙᒪᑐᖃᒃᑯᑦ ᐅᖑᒪᑦᓯᓂᕐᒧᑦ ᒪᓕᒐᖓ ᓄᐃᑕᐅᔪᖅ ᕿᑭᕐᑕᓂ ᓈᒻᒪᓈᕐᓯᒪᕕᖃᓚᖓᔪᖅ ᓄᓇᕗᑦ ᐊᖏᖃᑎᒌᒍᑎᒧᑦ ᐊᒻᒪᓗ 

ᖃᓄᐃᓕᔭᐅᒋᐊᕈᓐᓇᓚᖓᑦᓱᓂ ᐃᓄᐃᑦ ᖃᓄᐃᓕᖕᖓᑕᐅᓂᖏᓐᓄᑦ ᐊᒻᒪᓗ ᐱᕙᓪᓕᖁᑎᑖᕐᓂᖏᓐᓄᑦ ᐊᖏᖃᑎᒌᒍᑎᒧᑦ.  

ᑲᒪᖃᑕᐅᑎᑦᓯᓂᖅ ᓄᓇᓕᒥᐅᓂᒃ 

ᓴᓂᑭᓗᐊᖅ ᑖᓐᓇᑑᑦᓱᓂ ᓄᓇᕗᒻᒥ ᓄᓇᓕᐅᕗᖅ ᖃᓂᑕᖃᕐᓱᓂ ᕿᑭᕐᑌᓂᒃ. ᕿᑭᕐᑌᓄᑦ ᐊᒻᒪᓗ ᓴᕙᕐᔪᐊᒧᑦ ᐱᓇᓱᐊᖃᑎᒌᑦᑏᑦ ᓴᓂᑭᓗᐊᓕᐊᓚᐅᔫᑦ 

ᑐᑭᓯᓂᐊᕆᐊᕐᑐᓱᑎᒃ ᐃᓕᖓᔪᓂᒃ ᕿᑭᕐᑕᓄᑦ ᐊᒃᑑᐸ 2023-ᒥ ᐊᒻᒪᓗ ᐁᐸᔭᓕ 2024-ᒥ. ᑲᑎᒪᓚᐅᔫᑦ ᑭᒡᒐᑐᕐᑎᖏᑦ ᓄᓇᓕᓐᓂ ᑎᒦᑦ, ᐆᑦᑑᑎᒋᑦᓱᒋᑦ ᓴᓂᑭᓗᐊᕐᒥᒃ 

ᕿᑭᕐᑌᑦ ᓯᕗᒧᐊᑦᑎᓯᔩᑦ ᑲᑎᒪᔨᐊᐲᑦ, ᐆᒪᔪᕐᓯᐅᑏᑦ ᐊᒻᒪᓗ ᒥᑭᒋᐊᕐᓂᐊᑏᑦᒃ ᑲᑐᑦᔨᖃᑎᒌᓐᓂᖓ, ᕼᐊᒻᓚᑦ ᑲᑎᒪᔨᖏᑦ ᐊᒻᒪᓗ ᐅᑭᐅᕐᑕᑐᒥ ᒥᑎᕐᓄᑦ ᐃᓚᒌᑦᑏᑦ. ᐃᓄᐃᑦ 

ᑲᑎᒪᑎᑕᐅᖃᑦᑕᓚᐅᔪᒻᒥᔪᑦ ᑕᒪᖏᓐᓂ ᑐᑭᓯᓂᐊᕐᓂᖃᕆᐊᕐᑐᓯᒪᓂᕐᓂ. ᒪᓂᔭᐅᓚᐅᔫᑦ ᐱᕕᑦᓭᑦ ᐅᖃᐅᓯᕆᒍᒪᔭᒥᓂᒃ ᐅᖄᒍᓐᓇᕕᖃᕐᓃᑦ, ᐃᓱᒫᓘᑎᒥᓂᓗ ᐊᒻᒪᓗ 

ᐊᐱᕐᓲᑎᑦᓴᒥᓂᒃ. 

ᑐᓴᕐᑕᐅᑎᑦᓯᖃᑦᑕᓚᐅᔫᑦ ᑮᓇᐅᔭᖃᕐᑎᓯᔩᑦ ᑲᔪᓯᑎᑦᓯᔨᐅᖃᑕᐅᔪᑦ ᐊᒻᒪᓗ ᓴᓂᖏᓐᓃᑐᑦ ᓄᓇᓖᑦ ᓄᓇᕗᑦ ᓯᓚᑖᓃᑦᓱᑎᒃ ᐃᑉᐱᒍᓱᓕᕐᑎᑕᐅᒋᐊᕐᓱᑎᒃ ᐊᒻᒪᓗ 

ᐅᖃᐅᓯᕆᒍᒪᔭᒥᓂᒃ ᐅᖄᑎᑕᐅᑦᓱᑎᒃ. 

ᑲᒪᒋᔭᐅᒋᐊᕐᑐᓴᐅᓕᕐᒥᔪᑦ 

ᑳᓇᑕᐅᑉ ᑲᕙᒪᖓ ᐊᒻᒪᓗ ᕿᑭᕐᑕᓂ ᐃᓄᐃᑦ ᑲᑐᑦᔨᑎᒌᓐᓂᖓ ᐊᖏᖃᑎᒌᒍᑎᖃᕋᓱᐊᕐᑑᒃ ᐃᓄᐃᑦ ᖃᓄᐃᓕᖕᖓᑕᐅᓂᖏᓐᓄᑦ ᐊᒻᒪᓗ ᐱᕙᓪᓕᖁᑎᑖᕐᓂᖏᓐᓄᑦ 

ᐊᖏᖃᑎᒌᒍᑎᒥᒃ ᕿᑭᕐᑕᓄᑦ ᐊᒻᒪᓗ ᐊᓯᐊᓄᑦ ᐃᒪᖏᓐᓄᑦ ᓄᓇᖏᓐᓄᑦ ᓴᕐᕙᕐᔪᐊᒥᒃ ᐊᑎᓕᒻᒧᑦ, ᑳᓇᑕᐅᑉ ᓴᓂᐊᓃᑦᓱᓂ ᐱᑭᐊᓚᓱᐊᕐᓱᐊᖅ (ᐅᕝᕙᓘᓐᓃᑦ ᑕᕐᕋᒥ ᐃᒪᖅ 

ᑐᕓᑦᑑᓲᖅ) ᓇᔪᕐᑕᖓ ᑕᕐᕋᖓᓂ ᕿᑭᕐᑖᓘᑉ. ᐊᖏᖃᑎᒌᒐᓱᐊᕐᓃᑦ ᐱᒋᐊᕐᓯᒪᓕᕐᑎᓗᒋᑦ, ᐃᒪᕐᐱᓕᕆᔨᒃᑯᑦ ᐳᑯᓕᕐᑐᑦ ᑐᑭᓯᐅᑎᑦᓴᓂᒃ ᐱᑦᔪᑎᓕᓐᓂᒃ ᑖᕙᑦᓱᒥᖓ ᐊᒻᒪᓗ 

ᐱᓇᓱᐊᖃᑎᖃᕐᓱᑎᒃ ᓄᓇᓕᓐᓂᒃ, ᐱᓇᓱᕝᕕᓂᒃ ᐊᒻᒪᓗ ᐱᓇᓱᐊᖃᑎᒋᔭᐅᔪᓂᒃ ᑐᑭᓯᓂᕐᑖᓯᐊᕈᒪᒧᑦ ᓄᓇᓕᓕᒫᓂ ᑖᕙᑦᓱᒥᖓ. 

 

ᐃᓄᓐᓄᑦ ᑕᑯᔭᑦᓴᖑᕐᑎᑕᐅᔪᑦ 
• ᐃᓂᒋᔭᒥ ᐆᒪᔪᐃᑦ ᐊᒻᒪᓗ ᐆᒪᔪᓂᒃ ᐱᕈᕐᑐᓂᓗ ᕿᒥᕐᕈᕕᖃᕐᓂᖅ ᕿᑭᕐᑕᓂ (PDF, 4.4 MB, 2023)   

• QIA (ᕿᕿᕐᑕᓂ ᐃᓄᐃᑦ ᑲᑐᑦᔨᖃᑎᒋᓐᓂᖓ). 2022. ᓄᓇᓕᓕᒫᓂ ᓱᒃᑯᑕᐅᑎᑦᓯᑌᓕᓂᕐᒧᑦ ᑲᒪᒍᓯᖅ 2022 (PDF, 10.3 MB). ᕿᑭᕐᑕᓂ ᐃᓄᐃᑦ 

ᑲᑐᑦᔨᖃᑎᒌᓐᓂᖓ, ᐃᖃᓗᐃᑦ, ᓄᓇᕗᑦ ᑳᓇᑕᒥ. 46 p. 

• ᐅᑭᐅᕐᑕᑐᒥ ᓯᓚ ᐊᒻᒪᓗ ᐆᒪᔪᐃᑦ ᐱᕈᕐᑐᐃᓗ ᐃᓕᒪᐅᑎᓂᖏᑦ: ᖃᓄᐃᓕᖕᙰᓯᒪᐅᑏᑦ ᐊᒻᒪᓗ ᐅᖃᐅᓯᕆᔭᐅᓯᒪᔪᑦ (ᓵᑉᑕ 6 (2021) 

• Pierrejean, Marie & Babb, David & Maps, Frederic & Nozais, Christian & Archambault, Philippe. (2020). ᐃᓂᒋᔭᖃᕐᕖᑦ ᐃᕐᖃᒥᐅᑌᑦ ᐆᒪᔪᐃᑦ 

ᑲᑎᕐᓱᓯᒪᓲᒍᕕᖏᑦ ᑕᓯᐅᔭᕐᔪᐊᒥ ᐃᓕᒪᕕᐅᓲᓃᑦᓱᑎᒃ. ᓇᒧᖕᖓᑕᕐᓂᖏᑦ ᐊᒻᒪᓗ ᐁᕕᖃᓕᕐᑕᓲᒍᓂᖏᑦ. Elem Sci Anth. 8. 1-17. 
10.1525/elementa.00044. 

• ᓄᓇᕗᑦ ᑐᖕᖓᕕᒃ Inc & ᑐᕐᖃᑕᕐᕕᒃ ᐊᓪᓚᓄᐊᖓᔪᓕᕆᓂᕐᓄᑦ ᐊᒻᒪᓗ ᑕᕐᕋᒥ ᐱᕙᓪᓕᐊᓂᕐᓄᑦ ᐊᒻᒪᓗ ᑲᕙᒪᑐᖃᒃᑯᑦ ᑲᑎᒪᑦᓯᔨᖓ ᐃᕐᕿᓕᓐᓂᒃ ᐊᒻᒪᓗ 

ᐃᒻᒥᒎᕐᓂᓕᓐᓂᒃ ᐊᓪᓚᓂ ᐋᑐᕗᐊᒥ (2010). ᐊᖏᖃᑎᒌᒍᑎᖓ ᐃᓄᐃᑦ ᓄᓇᕘᒥ ᐋᕐᖀᖃᑎᖃᕐᓯᒪᕕᖓᓄᑦ ᐊᒻᒪᓗ ᐊᑕᓂᐊᓘᑉ ᐱᔪᓐᓇᓂᖓᓄᑦ ᑳᓇᑕᐅᑉ 

ᐋᕐᕿᒋᐊᕐᑕᐅᓯᒪᓂᖏᑦ ᑕᑯᑦᓱᒋᑦ (5 MB). .  

• McDonald, M., L. Arragutainaq ᐊᒻᒪᓗ Z. Novalinga. 1997. ᓂᐲᑦ ᑕᓯᐅᔭᒥᒃ ᐱᔪᑦ: ᐱᐅᓯᑐᖃᕐᑎᒍᑦ ᖃᐅᔨᒪᔭᑐᖃᖏᑦ ᐆᒪᔪᓂᒃ ᐱᕈᕐᑐᓂᓗ ᐃᓄᐃᑦ 

ᐊᒻᒪᓗ ᐊᓪᓓᑦ ᑕᓯᐅᔭᕐᔪᐊᒥᐅᑦ. ᑳᓇᑕᐅᑉ ᐅᑭᐅᕐᑕᑐᖓᓂ ᐊᑐᕋᑦᓴᖃᕐᓂᓄᑦ ᑲᑎᒪᔨᐊᐲᑦ; ᐊᕙᑎᒧᑦ ᑲᑎᒪᔨᐊᐱᖏᑦ ᓴᓂᑭᓗᐊᖅ ᒧᓂᓯᐹᓕᑎᖓᑕ, ᐋᑐᕗᐊ, 

ᐊᓐᑎᐊᕆᔪ, xiii + 98 p. 

 

ᐅᖄᕕᐅᒍᓐᓇᑐᒍᑦ 
ᐃᓱᒪᒥᒋᑦ ᖃᕆᑕᐅᔭᒃᑯᑦ ᐊᓪᓚᒍᓐᓇᓯᐊᕋᕕᑦ ᖃᓄᑐᐃᓐᓇᖅ ᐊᐱᕐᓲᑎᑦᓴᖃᕈᕕᑦ ᐅᕗᖓ DFO.ArcticMPC-ArctiquePCM.MPO@dfo-mpo.gc.ca. 

 

ᑕᑯᒐᓱᐊᕋᑦᓴᐅᒥᔪᑦ 

• ᑳᓇᑕᐅᑉ ᐊᕐᖁᓯᐅᕐᓯᒪᔭᖓ 25 ᐳᓴᑎᒍᑦ ᐃᒪᕐᐱᐅᑉ ᐅᖑᒪᔭᐅᓯᓂᕆᓛᕐᑕᖓ 2025-ᒍᓕᕐᑎᓗᒍ 

• ᐃᒪᕐᒥᐅᑌᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᖏᓐᓄᑦ ᑭᒡᒐᑐᕈᑎᒃ: ᐅᖑᒪᑦᓯᓂᖅ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᖃᓄᐃᓕᖕᖓᑕᐅᒍᓐᓇᑐᑦ 

ᐅᑭᐅᕐᑕᑑᑉ ᐃᒪᕐᐱᖓᓂ 

• ᑕᕐᕋᐅᑉ ᐃᒪᕐᐱᖓ. ᑳᓇᑕᐅᑉ ᐅᑭᐅᕐᑕᑐᒥ ᐃᒪᕐᐱᖁᑎᖏᑦᑕ ᓄᓇᖕᖑᐊᑕᖏᑦ ᓱᓇᒥᑦᑐᑦ  

• ᕿᑭᕐᑌᑦ ᐱᓇᓱᐊᕐᕕᒃ 

• ᕿᑭᕐᑌᑦ ᓄᓇᓕᓕᒫᖓ ᓄᓇᕘᒥ 

• ᒥᑎᓕᕆᓂᕐᓄᑦ ᐃᓚᒌᕝᕕᒃ 

  

 

https://publications.gc.ca/site/eng/9.927290/publication.html
https://www.qia.ca/wp-content/uploads/2024/03/qia-prospectus-2022-1.pdf
https://www.amap.no/documents/doc/amap-arctic-climate-change-update-2021-key-trends-and-impacts/3594
https://www.tunngavik.com/documents/publications/LAND_CLAIMS_AGREEMENT_NUNAVUT.pdf
https://arcticeider.com/product/voices-from-the-bay-traditional-ecological-knowledge-of-inuit-and-cree-in-the-hudson-bay-bioregion/
mailto:DFO.ArcticMPC-ArctiquePCM.MPO@dfo-mpo.gc.ca
https://www.canada.ca/en/fisheries-oceans/news/2023/02/canadas-path-to-25-per-cent-ocean-protection-by-2025.html

